
				এই পাতাটির মুদ্রণ সংশোধন করা প্রয়োজন। 
つつ* नांई
অবস্থিত। আমরা তখন ‘বাসে উঠে রূপমতীর প্রাসাদ দেখতে গেলাম। জুম্মা মসজিদের নিকট থেকে আমরা ‘বাসে উঠলাম। দুই মাইল পথ অতিবাহিত করে এক স্থানে ‘বাস’ দাড়িয়ে গেল। সেখান থেকে চড়াই আরম্ভ। সে চড়াইতে বাস উঠতে পারবে না ; ভাল মোটর যেতে পারে। তাই ত, এখন এই ক্ষুধা-তৃষ্ণায় কাতর হয়ে এতটা পথ উঠি কি করে। সৌভাগ্যক্রমে সেই সময় আমাদেরই বন্ধু, কাশীর সর্বজনপরিচিত শ্ৰীযুক্ত রায় ললিতমোহন সেন বাহাদুর তার একটী মেয়ে নিয়ে একখানি মোটরে চড়ে সেই চড়াইয়ের মুখে এসে উপস্থিত হলেন। র্তার মোটরে একটু স্থান ছিল। তিনি আমাকে দেখে তার মোটরে তুলে নিলেন। রূপমতীর প্রাসাদের দুয়ারের কাছে আমরা নামিলাম।
প্রাসাদটী পাহাড়ের উপর অবস্থিত। একতলা বাড়ী। সিঁড়ি দিয়ে উপরে গিয়ে দেখা গেল, চারি কোণে চারটীি গম্বুজ এখনও দাড়িয়ে আছে। শুনলাম, এই গম্বুজে বসে রূপমতী সেতার বাজিয়ে গান করতেন এবং দুই মাইল দূরে প্রাসাদের উপর ব’সে বাজ বাহাদুর সেই গানের উত্তর দিতেন। কথাটা বিশ্বাস করা কঠিন-দূরত্ব যে দুই মাইল! তখন রেডিয়ো ছিল কি ?
রূপমতীর প্রাসাদ থেকে যখন নামূলাম, তখন বেলা প্ৰায় আড়াইটে । এতক্ষণের মধ্যে মুখে একটু জলও দিতে পারি নাই ; ক্ষুধায় তৃষ্ণায়, আর : পথশ্রমে সকলেই ক্লান্ত হয়ে পড়েছিলাম। তখন সত্যবাবু বললেন, জুম্মা মসজিদের কাছে যে কালীবাড়ী আছে, সেখানে গিয়ে বিশ্রাম ও জলযোগ করা যাবে। জলযোগ যে কি হবে, তা ভেবে পেলাম না । তা না হোক, ঈগত-পা ছড়িয়ে একটু বিশ্রাম করতে পারলেই বাচি ।
আধঘণ্টা পরেই আমরা কালীবাড়ীতে এলাম। সেখানে দ্বিতলে

